
అబూ అద్దర్దా రజియల్లాహు అన్హు ఉల్లేఖనం : “ప్రవక్త సల్లల్లాహు అలైహి వసల్లం ఇలా
పలికినారు: తీర్పు రోజున విశ్వాసుల త్రాసులో మంచి నైతికత కంటే బరువైనది ఏదీ లేదు.

నిశ్చయంగా, అల్లాహ్ అసభ్యకరమైన మరియు నిత్యం తిట్లు, బూతులు పలికే అవమానకరమైన
వ్యక్తిని అసహ్యించుకుంటాడు.

[దృఢమైనది]

ఈ హదీథులో ప్రవక్త సల్లల్లాహు అలైహి వసల్లం ఇలా తెలియజేస్తున్నారు: పునరుత్థాన దినమున
ఒక  విశ్వాసి  యొక్క  మాటలు  మరియు  చేతలలో,  అతని  త్రాసుపై  అన్నింటికన్నా  భారమైనది  అతని
నైతికత  మరియు  నైతిక  విలువలు,  అనగా  ప్రసన్నమైన  వ్యక్తిత్వము,  చిరునవ్వు  కలిగిన
ముఖముతో  ఇతరులను  కలవడం,  ఇతరులకు  హాని  కలిగించే  వాటి  నుండి  దూరంగా  ఉండడం,  ప్రజలకు  మంచి
చేసే  పనులు  చేయడం  మొదలైనవి.  మరియు  మాటలు  చేతలలో  అసహ్యకరమైన  వ్యక్తిని  అల్లాహ్
అసహ్యించుకుంటాడు,  అతడు  తన  నాలుకతో  తిట్లు,  బూతులు  పలుకుతాడు.

